ԱՄՓՈՓԱԹԵՐԹ

«Հայաստանի Հանրապետության վարչատարածքային բաժանման  մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության  օրենքի  նախագծի վերաբերյալ ստացված դիտողությունների և առաջարկությունների
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ ֆինանսների նախարարություն

07.08.2019թ. թիվ 01/11-4/13108-2019

	ՀՀ ֆինանսների նախարարությունն ուսումնասիրել է ««Հայաստանի Հանրապետության վարչատարածքային բաժանման մասին» Հայաստանի Հանրապետության օրենքում փոփոխություն կատարելու մասին» օրենքի նախագիծը և հայտնում է, որ առաջարկություններ և դիտողություններ չունի:
	Ընդունվել է ի գիտություն:
	

	ՀՀ էկոնոմիկայի նախարարություն
09.08.2019 թ. թիվ 01/16.3/7501-19
	«Հայաստանի Հանրապետության վարչատարածքային բաժանման  մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության  օրենքի  նախագծի վերաբերյալ ՀՀ էկոնոմիկայի նախարարությունն առաջարկություններ և առարկություններ չունի։
	Ընդունվել է ի գիտություն:
	

	Կադաստրի կոմիտե 

13.08.2019թ. թիվ ՍՊ//6182-2019
	«Հայաստանի Հանրապետության վարչատարածքային բաժանման  մասին» Հայաստանի Հանրապետության օրենքում փոփոխություն կատարելու մասին» ՀՀ օրենքի նախագծի վերաբերյալ դիտողություններ և առաջարկություններ չունենք:
	Ընդունվել է ի գիտություն:
	

	Քաղաքաշինության կոմիտե
16.08.2019թ.  թիվ 01/11.3/4584-2019
    

	Ներկայացրել է նախագծի իր տարբերակը։


	Չի ընդունվել 
	Քանի որ ոչ բոլոր հողաշինարարական գործերն են վերաբերում կամ առնչվում քաղաքաշինական փոփոխություններին և անհրաժեշտության դեպքում համաձայնեցնում են համապատասխան ոլորտի լիազոր պետակա  մարմինների հետ, այդ թվում քաղաքաշինության բնագավառի պետական լիազորված մարմնի: ՀՀ կառավարության 2010 թվականի հունվարի 14-ի №16-Ն որոշմամբ արդեն իսկ սահմանված է համաձայնություն տվող լիազոր պետական մարմինը, այն է՝ Տարածքային կառավարման և ենթակառուցվածքների նախարարությունը:

	ՀՀ արդարադատության նախարարություն
09.09.2019թ. թիվ 01/27.2/20116-2019


	1. ««Հայաստանի Հանրապետության վարչատարածքային բաժանման մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքի նախագծով նախատեսվում է համայնքների վարչական սահմաններում ընդգրկվող պետական սեփականություն հանդիսացող հողերի օտարումը, ինչպես նաև անհատույց (մշտական) օգտագործմումը վարձակալության և կառուցապատման իրավունքով տրամադրումը ևս տաս տարի պետական լիազոր մարմնի համաձայնությամբ և ՀՀ կառավարության սահմանած կարգով իրականացնելու վերաբերյալ կարգավորում՝ այն հիմնավորմամբ, որ նման կարգավորումը կնպաստի համայնքի վարչական սահմաններում ընդգրկված հողերի առավել արդյունավետ կառավարմանը:

Հաշվի առնելով նախագծի ընդունման նպատակը՝ հարց է ծագում՝ ինչու է համայնքի վարչական սահմաններում ընդգրկվող պետական սեփականություն հանդիսացող հողերը ՀՀ կառավարության սահմանած կարգով տնօրինելու՝ համայնքների ղեկավարների պարտականության համար առհասարակ նախատեսվում որևէ ժամկետային սահմանափակում: Իսկ եթե վերջինս պայմանավորված է այդ հողերի քանակային սահմանափակվածության հանգամանքով, ապա լրացուցիչ հիմնավորման կարիք ունի հենց տաս տարի ժամկետ սահմանելու անհրաժեշտությունը՝ ներկայացնելով նաև համապատասխան վիճակագրական տվյալներ:

2. Նախագծով փոփոխվող 10-րդ հոդվածը «Հայաստանի Հանրապետության վարչատարածքային բաժանման մասին» ՀՀ օրենքում լրացվել է 2009 թվականին, ուստի, դրանով նախատեսվող՝ օրենքի ուժի մեջ մտնելուց հետո 10 տարվա ժամկետի վերաբերյալ կարգավորումը վերաբերում է ոչ թե «Հայաստանի Հանրապետության վարչատարածքային բաժանման մասին» ՀՀ օրենքի, այլ դրանում լրացումներ նախատեսող օրենքի ուժի մեջ մտնելուց հետո ընկած 10 տարվա ժամանակահատվածին, մինչդեռ օրենքի 10-րդ հոդվածի գործող խմբագրությունից բխում է, որ խոսքը «Հայաստանի Հանրապետության վարչատարածքային բաժանման մասին» ՀՀ օրենքի ուժի մեջ մտնելու ժամկետից (այն է՝ 1995 թվականը) հետո ընկած 10 տարվա ժամանակահատվածի մասին է: Ուստի նշված անհամապատասխանությունը վերացնելու նպատակով օրենքի 10-րդ հոդվածից անհրաժեշտ է հանել ժամկետի վերաբերյալ կարգավորումը՝ վերջինս նախատեսելով օրենքի անցումային դրույթներում:
	Ընդունվել է: 

Ընդունվել է մասնակի:

	Նախագծում կատարվել են համապատասխան փոփոխություններ:
Նախագծում կատարվել են համապատասխան փոփոխություններ: Հոդվածից հանվել է  ժամկետի վերաբերյալ կարգավորումը: Օրենքի անցումային դրույթներում չի նախատեսվել, քանի որ օրենքի հոդված 7-ը «Անցումային դրույթներ» ուժը կորցրել է 14.12.04 թիվ ՀՕ-41-Ն:



